
EKSPERTO INTERNASHONAL PRESENTE PA SESHONNAN DI VISHON DEN
BARIO

Willemstad — Ministerio di Trafiko, Transporte i Planifikashon Urbano ta invita
habitantenan di Korsou pa 3 enkuentro pa huntu diskuti riba un vishon pa nos pais,
spesifikamente pa barionan! Esaki ta den kuadro di e trayekto di Nashonnan Uni (UN)
konosi komo ‘the New Urban Agenda’. Sr. Frank D’Hondt, eksperto internashonal di
United Nations Office for Project Services (UNOPS) lo tei presente durante seshonnan di
vishon pa bario den e siman aki.

Sr. D’Hondt ta un eksperto riba urbanisashon i e ta guia e proseso di e agenda nobo pa
urbanismo for di UNOPS. E ta un di e ekspertonan ku a guia e proseso mundial pa yega na e
‘New Urban Agenda’ i ta e outor di e guia pa agenda nobo pa urbanismo di UN Habitat.

E proseso di ‘New Urban Agenda’ a kuminsa ku un workshop kaminda diferente instansia i
grupo di interes a bini huntu pa traha riba un vishon. Despues a sigui ku un workshop mas
kaminda a forma un vishon kolektivo. Sr. D’"Hondt ta bini pa konta kon e proseso pa
formuld e vishon a bai i kua ta tur e aktividatnan ku ta bai bini. E lo guia e parti di pregunta
i kontesta i modera e parti di diskushon durante di e seshonnan di informashon.

Sr. D’Hondt mes ta di Belgika, aktualmente e ta biba na Gresia for di unda e ta guia
proyektonan di urbanismo ront mundu. Den Karibe e ta guia e proseso di ‘New Urban
Agenda’ pa Korsou, Grenada i Santa Lucia.

E sekshonnan ta tuma luga segun e siguiente skema:
e Pa area di Pariba tin un seshon awe djaluna, 11 di september, di 6.30 —8.30pm na
Sentro di Bario Montafia
e PadreadiPabou tin un seshon riba djamars, 12 di september di 6.30 —8.30pm na
Credit Union San Pedro
e Padrea di Mei-Mei tin un seshon riba djaweps, 14 di september, di 7.15—9.00pm na
Sentro di Bario Otrobanda

